
ЦIИЙИ
ДУЬНЬЯ1928-йисалай акъатзава

РД-дин хуьруьн майишатдин 
Министерстводин «Хуьрерин 
территорияр дурумлудаказ ви-
лик тухун» программа уьмуьр-
диз куьчуьрмишунин серенжем-
рин сергьятра аваз Къурукалал 
футбол къугъвадай майдан эциг-
дайвал я. И кардиз 2 миллионни 
300 агъзур манатдилай гзаф пул 
ахъайда. Кьиле тухвай аукци-
ондин нетижадин бинедаллаз 
эцигунин кIвалахар чкадин 
«Айиша» тIвар алай компания-
ди тамамарда. Къейдин, икьван 
чIавалди и жуьредин спортдин 
майданар Ахцегьрин, Цуругъ-
рин ва Смугъулрин хуьрера 
эцигнава. 

МУШТУЛУХ! 
КЪУРУКАЛАЛ 
ФУТБОЛДИН 

МАЙДАН ЖЕДА

РАЙАДМИНИСТРАЦИЯДА СОВЕЩАНИЕ

АЗАРДИН ВИЛИК 
ПАД КЬАЗВА

РАБ ЯГЪУН ЧАРАСУЗ Я

Са кьадар вахт идалай вилик 
Дагъустандин хуьруьн майишатдин 
ва недай суьрсетдин министрдин 
сад лагьай заместитель Шарип 
Шарипов «Джурмут-1» СПК-дин 
гьайванар куькардай майдандин 
кIвалахдихъ галаз таниш хьана. 
Къейдин, Тляратадин племхоз – 
«Джурмут-1» СПК малдарвиле 
цIийи жуьредин технологияр кар-

дик кутунин рекьяй кIвенкIвечи 
жергейра ава. Ада жинсинин 
кIвалах тухунай Вирироссиядин 
и месэлайрал машгъул тир НИИ-
дихъ галаз сих алакъайра аваз 
кIвалахзава. Илимдин а идарадин 
пешекарар къейднавай майишатдиз 
мукьвал-мукьвал мугьман жезва ва 
абуру малдарриз кIвалахда аквадай 
хьтин куьмек гузва. 

Вичикай инал суьгьбет физвай 
майишатдин гьайванар куькардай 
майдандал саки агъзур кьван ла-
пагар хуьзва. Абурун арада гьам 
Дагъустандин дагълух жинсинин 
ва гьамни маса жинсерин гьайванар 
ава. И майдандихъ махсус кIвалах 
тухузвай лабораторияни гала. Лапа-
гар хуьн патал ина чарасуз тир вири 
шартIар тешкилнава. Зооветери-
нариядин истемишунрал кIевелай 
амалзава.

Къе, Дагъустанда гьасилзавай 

гьерен якIуз авай игьтияж артух 
хьанвай шартIара, гьайванрин 
бегьерлувал хкаждай цIийи къай-
даяр жагъурун чарасуз я. И рекьяй 
уьлкведин машгьур алимрихъ галаз 
санал кIвалахуни хъсан нетижа-
ярни арадал гъизва. Ш.Шарипова 
къейд авурвал, исятда чи вилик 
акъвазнавай асул месэлайрикай сад 
вири хуьруьн майишатдин хилен 
менфятлувал хкажун я. Малдарвал 
лагьайтIа, адет яз, республикадин 
АПК-дин, иллаки дагълух районрин 
майишатрин асул хел я. 

Алай вахтунда гьерен як гьаси-
лунал атайла, Дагъустан чи уьлкве-
да виридалай вилик ква. Мисал яз, 
алатай йисуз чи республикада 31,4 
агъзур тонн гьерен як гьасилна. Ида 
шаз Россияда гьасилай гьерен якIун 
кьадардикай 14,6 % ва СКФО-да 
гьасилайдан 49,8 % тешкилзава. И 
рекьяй Дагъустандин гуьгъуьнал 
Калмыкия Республика (25,2 агъзур 
тонн) ва Ставрополдин край (15,1 
агъзур тонн) ала.   

И мукьва «Ахцегь район» МР-
дин кьил Осман Абдулкеримов 
ЦРБ-дин участокдин духтуррихъ 
галаз гуьруьшмиш хьана. Ада и 
вахтунда коронавирусдин инфекция 
чкIанвай шартIара духтурривай 
хуьрерин агьалийрик къейднавай 
азар акатунин вилик пад кьунин 
месэлайриз гьар йикъан дикъет гун 
тIалабна. Къейдин, аялрикни CO-
VID-19 азар акатайла, ам заландиз 

кьиле физва. Яшлу инсанрик 
ва чпин иммунитет зайифбу-
рукни коронавирус фад акатун 
мумкин я.

Инсандик тумавар акатун 
коронавирусдин инфекциядин 
цIийи лишан яз гьисабзава. 
Эгер виликдай и жуьредин азар-
луйрихъ пневмония 7-юкъуз 
арадал къвезвайтIа, исятда ам 
инсан начагъ хьайи 3-юкъузни 
малум хьун мумкин я. Идалай-
ни гъейри, коронавирусдин 
инфекция акатнавай инсанрин 
туьд тIазвай, бедендин тем-
пература хкаж жезвай, кьил 
элкъвезвай, маса ниэр къуьн 
техйизвай вахтарни ава. 

Х ат а л у  и  и н ф е к ц и я 
чукIунин вилик пад кьун па-
тал Россияда инсанриз махсус 

вакцинаяр ягъунин кIвалах ге-
гьенш хьанва. Коронавирусдиз акси 
вакцина инсанриз пулсуздаказ ва 
чпин гуьгьуьллувилин бинедаллаз 
язава. Алай вахтунда чи уьлкведа 
коронавирусдиз акси 5 вакцина ре-
гистрация авунва. Чи районда авай 
агьалийриз вакцина ядай пунктуниз 
«Спутник V», «Спутник Лайт» ва 
«ЭпиВакКорона» вакцинаяр хканва. 

Даш АЛИЕВ

16-ноябрдиз Ахцегь райадми-
нистрациядин активдин нубатдин 
совещание «Ахцегь район» МР-дин 
кьил Осман Абдулкеримован регь-
бервилик кваз кьиле фена. 

-Йикъан кьилин месэла районда 
коронавирусдин вилик пад кьу-
нинди я,- гафарилай башламишна 
ада вичин рахунар. Ахпа къейд 
авурвал, залум тIугъвалдин вилик 
пад кьун патал гила алава кьетIи 
серенжемар кьабулуниз мажбур 
жезва. Эвелимжи нубатда, СП-ра 
тIугъвалдихъ галаз женг чIугвадай 
штабрин комиссияр тешкилна хьиз, 
абур коммерциядин вири точкайра 
къекъвез, туьквенрин иесийривни 
анра кIвалахзавайбурув рапар ягъ-
из туна кIанда. Рапар ягъ тавунвай 
иесийрин туьквенар са гьафтедилай 
агалда. Кьвед лагьайди, хуьрера 
агьалийрин (яш тамам тахьанвай-
бур квачиз) сиягьар туькIуьрна, 
кIвалба-кIвал къекъвез, жемятдихъ 
галаз гъавурдик кутунин кIвалах 
тухун важиблу я. Ихьтин таблигьат 
школайра ва аялрин бахчайра ди-
де-бубайрин умуми собранийрани 
тешкилунин чарасузвал ава. Гила, 
квез чида хьи, раб янвайди тести-
кьарзавай QR-код къалур тавунмаз 
чи уьлкведа ва республикада обще-
ственный пара чкайриз къведай 
ихтияр авач. Гьавиляй чавни вири-
бурув гьа документ хьана кIанда. 
Вири и крар чна гьа и гьафтеда кьи-
ле тухванвайдан гьакъиндай къве-
дай гьафтедин ислен юкъуз герек 
райадминистрация хабардар ийин. 
Акси дуьшуьшда чун гьатта район 

агалуниз мажбур жеда, - кьилди 
къачуртIа лагьана райондин кьили. 

Районда коронавирусдин эпи-
демгьаларин гьакъиндай Ахцегь 
ЦРБ-дин кьилин духтурдин заме-
ститель Фарида Шагьмардановади 
алава хъувурвал, коронавирусдин 
азар уьлкведа 2024-йисалди амукь-
да. Гьавиляй, фад-геж, рапар вирида 
яда. Вахтунда ягъайтIа хъсан я, 
вучиз лагьайтIа азар акатайтIани, ам 
кьезилдиз алатда. И азардик рекьиз-
вайбур (гьайиф хьи, и мукьва рай-
онда  6 кас кьенва), асул гьисабдай, 
рапар ягъ тавунвайбур я. Эхиримжи 
гьафтеда районда азар квай 10 кас 
малум я ва ковиддин «яру зонадиз» 
7 кас аватнава…

 И месэладай районда Роспо-
требнадзордин кьилин духтур Ар-
сен Касимовани гаф къачуна: - 
Идарайрин руководителри чпин 
хсуси чешнедалди ва гъавурдик 
кутунин гафуналди жемят чIалал 
гъана кIанда. Къуншидаллай До-
къузпарада жемятдин 80%, Рутула 
65% вакцинация авунватIа, Ах-
цегь районда и рекъемди анжах 
35,58% тешкилзава. Месела, Фи-
ярин, Луткунрин, Къурукаларин, 
Гутумрин, Хинерин ва Калукрин 
хуьрера - анжах 11-14%. Исятда 
идарайрин руководителриз вакци-
нация тавунвайбур кIвалахал кьабул 
тийидай, къайдаяр хуьдай органриз 
еке штрафар ядай ихтирар ганва…, 
-таъкимарна ада.

Совещанидал гьакI  налогар 
кIватIунин, страховой взносрин, 
транспортдин налогрин буржар 
вахгунин, зирзибилар тухунай 
гьакъи гунин, гьакI важиблу бязи 
маса месэлайризни килигна.  

13-ноябрдиз Махачкъаладин 
«Уйташ» аэропортуна РД-дин 
образованидин ва илимдин Ми-
нистерстводин делегацияди Al 
& Data куьмекдалди яшайишдин 
еке месэлаяр гьялунин рекьяй 
Халкьарин арадин конкурсдин 
гъалибчи Саид Азизов къарши-
ламишна. Къейдин, Саидан ери-
бине чи райондин КьакIарин хуь-
ряй я. Алай вахтунда Каспийскда 
яшамиш жезвай ада шегьердин 
2-нумрадин школада кIелзава. 
С.Азизован регьбервилик квай 
командади биши ва лал инсанар 
патал тайинарнавай IT проект 
презентация авуна ва 2000 кас 
конкурентрин арада гъалибвал 
къазанмишна.

Чак Ахцегь райондин ве-
килрин и жуьредин агалкьунри 
еке дамах кутазва. Абуру чи 
районда виликан вахтара хьайи 
чIехи алимрин баркаллу адетар 
лайихлудаказ давамарзава. Чна 
Саидаз, адан командадиз ва и 
баркаллу карда куьмекар гайи вирибуруз и агал-
кьун рикIин сидкьидай мубаракзава. Чун кIевелай 
а кардихъ инанмиш я хьи, эгер гьеле школада амаз 
адахъ информациядин технологийрин хиле ихьтин 
агалкьун хьанватIа, гележегда ада чун мадни еке 
сенгерар муьтIуьгъаруналди шадарда. Чаз Саидахъ 

гележегдани гьар са карда агалкьунар, вичихъ ва 
вичин мумкинвилерихъ мягькем инанмишвал хьана 
кIанзава.

«Ахцегь район» МР-дин кьил  
Осман АБДУЛКЕРИМОВ

«Ахцегь район» МР-дин депутатрин 
Собранидин председатель  

Абдул-Керим ПАЛЧАЕВ

МУБАРАКРАЙ!

РЕСПУБЛИКАДИН ХУЬРУЬН МАЙИШАТДИН ХАБАРАР

НЕК ГЬАСИЛЗАВАЙБУРУЗ КУЬМЕК ГУДА
И мукьва РД-дин хуьруьн 

майишатдин ва недай суьрсетдин 
министрдин заместитель Эмин 
Шайгьгьасанов нек гьасилунал 
машгъул тир хуьруьн майишатдин 
карханайрин регьберрихъ галаз 
гуьруьшмиш хьана. И серен-
жем Россиядин Минсельхоздай 
чкайрал нек гьасилунал машгъул 
карханайриз куьмекуниз талукь 
РФ-дин Гьукуматдин къарардин 
проект агакьарун себеб яз теш-
килайди я. Ана къейднавайвал, 

гележегда хуьруьн майишатдин 
суьрсет гьасилзавайбуруз (ЛПХ-
рин иесияр квачиз) алай йисуз 
векьер, сенаж, силос, шротар, 
емдин техил (гьажибугъда, къуьл, 
гергер, мух), малар патал комби-
кормаяр, чугъундуррин жом ва я 
патока, гранулайра тунвай векьин 
гъуьр, белокринни витаминринни 
минералрин концентратар ва икI 
мад къачуниз серфнавай пуларин 
50 процентдин кьадарда субсиди-
яр гудайвал я

ВИЛИК КВА



Шейх Гьажи Да -
вуд муьшкуьрви 
(Давуд-бег Лезгин-

ский ал-Джабали, ад Дагъустани 
(1680-1735)) РагъэкъечIдай патан 
Кавказдин халкьарин тарихда 
тIвар-ван авай ксарикай сад я. 
ЧIехи арифдар, регьбер, магьир 
сиясатчи, РагъэкъечIдай патан 
Кавказдин халкьарин азадвилин 
женгина кьисайрик квай хьтин 
регьбер, Ширванда теократиче-
ский уьлкведин кьил, диндин, 
азадвилин ва ахлакьдин тереф 
галатун тийижиз хвейиди – алай 
аямдин несилриз ам тарихдин 
деринрай гьа ихьтин кас яз атанва. 

Гьажи Давуд 1680-йисуз лез-
гийрин Джабали хуьре (Деде-
ли, гила АР-дин Къачмаз район) 
Ширвандин Муьшкуьр областда 
дидедиз хьана. Эсирралди куь-
чери хипехъанвилел машгъул 
хьайи Самурдин лезгийрихъ Ша-
бранда, Муьшкуьрда, Маскутда 
(5-18-асирра лезгияр яшамиш 
хьайи тарихдин областар) куьчери 
малдаврилин чпин чилер авай. 
Агьваллудаказ яшамиш жезвай 
уьзденар тир Давудбеган диде-бу-
байрин бине Чеперин хуьряй тир 
(гилан Ахцегь район). Бажарагълу 
гада аял вахтарилай хци зигьин-
далди ва кьетIен викIегьвилелди 
тафаватлу жезвай. Ада хъсан об-
разование къачуна. Хайи лезги 
чIалалай гъейри, адаз лап хъсандиз 
араб, туьрк ва перс чIалар чидай. 
Меккадиз гьяждиз фейидалай кьу-
лухъ ада Гьажидин тIвар къачуна 
ва са кьадар вахтундилай адакай 
Лезгистанда ва Ширванда имам 
хьана. Исламдай дерин чирвилер 
авай Гьажи Давуд алим хьиз маш-
гьур тир. 

18-асирдин эвелра Кавказда, 
лезги халкьар санал яшамиш жез-
вай чилерал, халкьдин азадвилин 
гьерекат гегьенш хьана. Ам «Сун-
нитар чеб истисмардик кутунвай 
шиитрикай азад авун» лишандик 
кваз кьиле фена. Кесиб халкь 
налогар артухаруни мадни гзаф 
кIевера тунвай. Идалайни алава 
яз, 1705-1707-йисара къызылбаш-
вийри – шиитри суннитрин аксина 
террор тухузвай. Ихьтин шартIара 
халкьдин наразивал къвердавай 
гзаф жезвай ва ам яракьламиш 
восстанидиз элкъвена. Дагъвийри 
Шемаха кьуна ва абуру Ширван-
дин беглербег Хасан-Али-ханан 
резиденция барбатIна, вични яна 
кьена. Восстание Табасарандиз, 
Самур дередиз, Ширвандиз ва 
Шекидизни чкIана. 

Четин и девирда Лезгистандин 

суннитрин динэгьлийрин кьил яз 
Гьажи Давуд восстанидин кьиле 
акъвазна. Адалай восстанидиз 
экъечIнавай кьилди дестеяр сад 
ийиз ва бязи дагълух феодалар 
тир Али-Султан ЦIахурский, 
Агьмед-хан Къайтагский, 
1-Сурхай-хан Газикъумухский 
вичин терефдал гъиз алакьна. 
1711-йисуз Гьажи Давуда Къуба 
пачагьлугъдин меркез Шабран 
ва Худат хьтин Ширвандин чIехи 
шегьерар кьуна. Вичин терефдал 
алайбурун кьушунрихъ галаз 
сад хьуналди, Гьажи Давуда зу-
лухъ Шемаха элкъуьрна кьуна, 
амма кIеви аксивал себеб яз, ам 

кьулухъ чIугуниз мажбур хьана. 
1712-йисан гатфарихъ Гьажи Даву-
дан ва 1-Сурхай-хандин саднавай 
яракьламиш дестеяр Шемахадив 
агакьна. Шемахадин беглербег 
Гьасан-хан вичин кьушунни галаз 
гьужумдиз фена. Адан мурад ачух 
женгина бунтчияр кукIварун тир. 
Шегьердин мукьув хьайи къизгъин 
женгина сефевидрин кьушунар та-
мамвилелди магълуб хьана. Перс-
ринни къызылбашрин кьушунрин 
са кьадар пай а женгинин чуьлда 
терг хьана, муькуьди лагьайтIа, 
катна. Беглербег вични телеф 
хьана. Кьулухъ чIугвазвайбурун 
гуьгъуьна авай бунтчияр шегьер-
диз сухулмиш хьана. Шемахада 
авай урус савдагарризни зиянар 
хьана. Чпин нубатда, сефевидский 
властрини къвердавай къизгъин 
жезвай восстание бамишарун 
патал серенжемар кьабулзавай. 
1719-йисан эхирда абурулай гьатта 
Гьажи Давуд кьаз ва ам Дербент-
дин дустагъда тваз алакьна. Са 
тIимил вахтундилай ам инай катна. 

Гьажи Давудан сефевидриз 
акси таблигьатди вичин нетижаяр 
гъана. Чпин старшинаяр кьиле 
аваз Куьрадай, Табасарандай, Са-
мурдин дередай, ЦIахурдай, Жаро-
белокандай, Шекидай, Бардыдай 
ва са жерге маса чкайрай отрядар 
атана. 1720-йисан июндиз Гьажи 
Давудан кьушунди Шабрандал 
гьужум авуналди ам кьуна. Июл-
диз Худат къачуна. И агалкьунар 
хьайи са кьадар вахтундилай Гьа-
жи Давудан патав чпин отрядарни 
галаз Агьмед-хан Къайтагъский 
ва 1-Сурхай-хан Газикъумухский 
къвезва. Августдиз абурун садна-
вай кьушунри пуд лагьай сеферда 
Шемаха элкъуьрна кьуна. Амма 
шегьердиз абурувай гьахьиз хьа-
нач. 1720-йисан эхирда сефеви-
дриз акси яз, РагъэкъечIдай патан 
Кавказдин чIехи пай восстанидиз 
экъечIнавай. Персрин кьушунар ва 
къызылбашар Шемахада, Бакуда 
ва Дербентда кIевнавай.

ЦIийи шартIара, Сефевидрин 
уьлкведа кризис яцIа гьатнавайла, 
кьунвай хуьрер жував тадай ва 
чкайрал жуван гьукумдин къу-
рулушар тайинардай мумкинвал 
хьана. Кавказда Россиядин итиж-
дикай хабар аваз Гьажи Давуда 
1-Петрдивай куьмек тIалабун 
кьетIна. 1721-йисан апрелдилай ам 
са шумуд сеферда Астраханда авай 
урусрин властдин векилрин патав 
тIалабунар гваз фена. Астрахандин 
губернатор А.П.Волынскийдин 
куьмекчи И.В.Кикиназ кхьенвай 

чарче Гьажи Давуда урусрин сав-
дагарриз вичин мулкарал ипекдихъ 
дегишуналди кьуркьушум ва ракь 
гъидай ихтияр гун тIалабзавай. 
Жаваб яз Волынскийди Гьажи 
Давудаз чар кхьена ва ада ина урус-
рин ватандашвал кьабулунин гуь-
гьуьл авани ва я авачни хабар кьаз-
вай. Идалай кьулухъ ада 1-Петрдиз 
кхьена: «Заз акI я хьи, Давуд-бег 
«Лезгийрин иеси» са куьнизни 
еримиш туш. Ада заз жаваб гана 
хьи, вичи, гьелбетда, квез къул-
лугъда. Амма куьне адаз жуван 
кьушунар ва бес кьадар тупар 
(пушкаяр) рекье туртIа, ада 
персривай шегьерар къакъудда, 
герекбур вичиз тада (Дербент ва 
Шемаха), амайбур квев вахкуда: 
Кура вацIун муькуь терефдай 
Испагьандал кьван. Абур адан 
гъилера садрани жедач. Гьа икI 
адаз куь зегьмет ва вичин хийир 
хьана кIанда».

Амма урус гьукуматди куьмек 
ганач. 1721-йисан 10-августдиз 
Гьажи Давуда 1-Сурхай-хан Га-
зикъумухскийдихъ, Али-Султан 
ЦIахурскийдихъ, Ибрагьим Кут-
кашенскийдихъ, къайтагъвий-
рихъ ва маса союзникрихъ галаз 
санал Ширванда сефевидрин кьи-
лин шегьер Шемаха мад сеферда 
элкъуьрна кьуна. 25-августдиз 
абур шегьердиз сухулмиш хьана. 
Есирда кьур Ширвандин беглер-
бег Хусейн-хандиз кьиникьин 
жаза гана. Шемаха кьунвайвилин 
гьакъиндай хабар сефевидрин 
меркез тир Исфахандив агакьна. 
Амма шагь Солтан Гьуьсейнавай 
халкьдин наразивилер гегьенш 
жезвай, майишат гъиляй вегьенвай 
шартIара таъсирлу са серенжемни 
кьабулиз хьанач.

1721-йисан зулухъ Гьажи 
Давуда Кура вацIалай элячIдай 
чкадал Эривандин ва Генджадин 
беглербегрин 30 агъзур касдикай 
ибарат кьушун кукIварна. И гъа-
либвилелай кьулухъ ада Кавказдин 
Албаниядин къадим меркез Барда 
(Партав) кьуна. Россиядин патай 
куьмек агакь тавур Гьажи Давуда 
1-Сурхай-хан Газикъумухский-
дихъ галаз, арада Крымдин пачагь 
аваз, туьркиядин Султандихъ галаз 
рахунар башламишна. 1722-йисан 
гатфарихъ Гьажи Давуда Генджа 
элкъуьрна кьуна. Шегьердин куь-
мекдиз пачагь 6-Картли Вахтанг 
атана. Адан тереф Россияди хуьз-
вай. И кардикай хабар авай Гьажи 
Давуда 6-Вахтанган кьушунрихъ 
галаз женгиникай кьил къакъ-
удна ва 12 йикъалай Генджадай 
экъечIна. 6-Вахтанг Шемахадиз 
финин патахъай шагьдин патай 
са шумуд сеферда буйругъар 
авайтIани, ам адан гуьгъуьна гьат-
нач. Шемахадикай Гьажи Давудан 
уьлкведин меркез хьанвай.

1722-йисан 31-декабрдиз туь-
ркверин султанди Гьажи Давуд 
Крымдин пачагьдин ихтиярар авай 
хьтин Османрин ватандашвилиз 
кьабулна. Адаз пачагьдин титул ва 
Ширвандал, Шекидал, Лезгистан-
дал ва Дагъустандал власть гана. 
1723-йисан гатфарихъ Гьажи Да-
вуда, Али-Султан ЦIахурскийди, 
Агьмед-хан Къайтагъскийди, 
Адиль-Гирей Тарковскийди ва 
джарвийри пачагь 6-Картли Вах-
тангахъ галаз душманвиле хьайи 
Кахетиядин пачагь 2-Константи-
нан (Магьмад-Къули-хан) тереф 
хвена. 4-майдиз союзникри (са 
терефдал алайбуру) Картлидин 
меркез Тифлис кьуна ва шегьердай 
60 агъзур туман пул къачуна. Гьа и 
вахтунда вичиз Ширвандани Ше-
кида власть кIанзавай 1-Сурхай-
хан Газикъумухский, арада Адиль-
Гирей Тарковский аваз, 1722-йисан 
12-декабрдилай Россиядихъ галаз 
рахунрик экечIна. 1723-йисалай 
абуру, мулкарал гьужумар ийиз, 
Гьажи Давудахъ галаз дяве баш-
ламишна.

 (КьатI ама)

РЕВОЛЮЦИЯДИЛАЙ 

КОНТРРЕВОЛЮЦИЯДАЛ
Н.А.ГЬАЖИЕВ,
зегьметдин ветеран,
журналист

(Эвел 43-45-нумрайра)

Китайдихъ галаз алакъаяр 
чIур жезватIани, уьлкве 
Индиядиз мукьва жезва. 

Адан музыкадин ва кинемато-
графиядин искусство советрин 
халкьари хушвилелди кьабулзава. 
Амма санлай къачурла Н.Хрущева 
уьлкведин экономикадиз, полити-
ческий кесерлувилиз еке зиянар 
гана, дуьньяда секинсузвал туна, 
Россиядал западдин гъезеблу-
вал артух хьана. Талакьдай крар 
хиве кьаз, кьиле тефидай идеяяр 
малумариз гзаф рахадай ам. Со-
ветрин халкьариз ада 20-асирдин 
80-йисара (къад йисалай) комму-
низм хьун хиве кьунвай. США-диз 
официальный мугьманвиле фена 
хтайдалай кьулухъ ам чи уьлкведин 
мекьи чкайрани гьажибугъдаяр 
цаз эгечIна, уьлкведа суьрсетдин 
(недай-хъвадай шейэрин) кьитвал 
арадал гъана, туьквенра а чIавуз 
фахъ галай учирар яргъи хьанвай.

Политический уьмуьрдани 
Хрущева еке гъалатIар ахъайзава. 
Партиядиз акси группаяр (дестеяр) 
малумариз вичиз акси куьгьне, теж-
рибалу къуллугъчияр (Молотов, Ка-
ганович ва масабур) кIвалахдилай 
чукурзава. 1956-йисуз партиядин 
20-съезддал, ада анжах вичин ини-
циативадал Сталинан культ лич-
ности малумарай доклад авуна, 
уьлкведин политический диберни 
кваз къарсурна, соцлагерда паяр 
хьунин гьалар арадал гъана. Гьа 
идалай башламишна Сталинан 
оппонентриз, адан душманриз, ам 
дакIан ва пехилбуруз гьадан сурал 
чиркер, амай кьацIай затIар вегьи-
дай шегьре рехъ ачух хьана. Адан 
тIвар такьун къени давам жезма. Гьа 
1956-йисуз Венгриядин контррево-
люциядин бунт советрин танкарал 
пуьрчуькьарна. И кар себеб яз 
Европа ва вири Запад Советрин Со-
юздал ажугълу ва гъезеблу жезва. 
Дуьньяда кьве военно-политиче-
ский блокдин, США-динни Сове-
трин Союздин военный аксивилер, 
сада-садаз къурхуяр гун деринда 
гьатзава, яракьламиш хьун кьве 
терефдини артух ва гужлу ийизва.

Бязи дуьшуьшра хаталу гьа-
лар арадал къвезвай. 1962-йисуз 
Берлинда ФРГ-динни ГДР-дин 
сергьятар мягькемариз цал эци-
гайла, гьа и сергьятдал са шумуд 
юкъуз Западдин патай США-дин, 
Востокдин патай СССР-дин тан-
кари тупарин луьлеяр сада-садан 
къаншардиз туькIуьрна, сада-садан 
нервияр ахтармишна. Пуд юкъуз гьа 
икI давам хьана. Дяве лап мукьвал 
хьанвай. Сифте советрин танкар 
кьулухъ къекъечIна, са тIимил вахт 
алатнамазди США-динбурни кьу-
лухъ хъфена. 1962-йисан Карибский 
кризис мадни деринди ва хаталуди 
хьана – ина танкар ваъ, баллисти-
ческий ядерный ракетаяр стартдал 
гьазур хьана буйругъ гуьзетзавай.

1956-йисуз Хрущев дяведин 
нетижада Сталина Япониядивай 
вахчунвай Курильский островри-
кай кьвед гьа японвийриз багъиш 
хъийиз гьазур хьанвай. Японвий-
рин иштягьар еке тир, США-дин 
футфани авай. Амма и фикирни 
кьиле тефена амукьна. Виридалай 
еке, хаталу, къенин юкъузни эхо 
хьиз, чи япара ван авай гъалатI, фа-

гьумсуз кар ада 1954-йисуз ийизва. 
Вичин хсуси мулк хьиз, са бинени, 
я чарасузвал авачиз, законсуздаказ, 
садални алукь тавуна Крым (вири 
полуостров) Украинадиз багъишза-
ва. Гьа чIавуз эцигай «бомба» гила 
«хъиткьиннава». Чун вири и кардин 
шагьидар хьанва. Ибур вири 10 йи-
суз властда ацукьна Никита Хруще-
ва невейриз, уьлкведин гележегдиз 
тунвай политический капитал я.

Халкьдин арада адаз гьуьрмет, 
авторитет садрани хьайиди туш. 
Гзафбуру ам клоун хьиз кьабулза-
вай, адакай вичиз лайихлу анекдо-
тарни тIимил авачир. Ам уьлкведин 
политический руководстводизни 
бизар хьанвай, адан бязи волюн-
тариствилин (масабур гьисаба 
авачир) гьерекатри уьлкве хаталу 
сергьятрал гъиз акурла, ам вичин 
соратникри (кIвалахдин юлдашри) 
къуллугъдилай алудна пенсиядиз 
ракъурзава. Ам акъудай жуьрени 
бегьем тамаша я. ЯтIани Россия-
дин либералриз, псевдодемокра-
тический интеллигенциядин бязи 
векилриз ам бегенмиш я.

Чкадал атай цIийи лидер 
Л.И.Брежнев зегьметдихъ галаз 
таниш, партийный кIвалахдин теж-
риба авай, Ватандин ЧIехи дяведин 
иштиракчи, регионра – Украинада 
(са областдин), Молдавияда, Къа-
захстанда партийный организаций-
рин руководствода кIвалахнавай кас 
тир. Советрин халкьари адак еке 
умудар кутазвай. 18 йисуз гьамни 
уьлкведин руководствода жезва. 
Адан девирдиз гила «Застойный 
период» лугьузва. Им адаз Росси-
ядин неолибералри багъишнавай 
тIвар я. Туьквенра колбаса тахьун 
абурувай гилани эхиз жезвач. Гьа 
ихьтин кьитвилери абурун вилера 
советрин девирдин вири дуьньядиз 
машгьур агалкьунар кIевзава.

Геополитический месэлайра 
СССР-дин роль екеди хьанвай, ам 
гужлу, кесер авай, дуьньяда гзаф 
политический месэлаяр гьалдайла 
гьадан иштираквал аваз, гьадан фи-
кирарни гьисаба кьазвай дуьньядин 
дережадин уьлкведиз элкъвенвай. 
Гьамиша военный ва политический, 
идеологический гьуьжетра ва ак-
сивилера авай США-дихъ галазни 
алакъаяр са жуьреда гуьнгуьна 
хутаз жезва. 1972-йисуз США-
дин президент Никсон Москвадиз 
(Карибский кризисдилай кьулухъ 
сифте яз) атун, Л.Брежневахъ галаз 
тухвай рахунар дуьньяда са кьадар 
вахтунда хатасузвал арадал гъайи 
вакъиа хьана. И кардиз 1975-йисуз 
тешкилуна ва кьиле тухуна СССР-
ди еке роль къугъвай Хельсинкидин 
международный конференциядини 
еке таъсирна. Ибуру дуьньяда уь-
лкведин авторитет хкажзава.

Герек авачир вакъиаярни чи та-
рихда тахьана амукьнач. 1968-йисуз 
Чехословакияда хьайи вакъиаяр 
Западди еке аксивилел кьабулзава, 
рахунар пара хьана, санкцияр ва 
маса къадагъаяр арадал атана. 
1979-йисуз Афгъанистандиз чи 
кьушунар ракъурунни гъалатI тир. 
ЦIуд йисуз дяведа 15 агъзурдалай 
виниз чи аскерар телеф хьана, За-
паддин ажугъ ва гъезеблувал мадни 
артух жезва. 1980-йисуз Москвада 
еке умудар ва гьазурвилер аваз 
тухвай гатун Олимпиададиз бойкот 
малумарзава, Европадин ва хейлин 
маса уьлквейрин делегацияр – спор-
тсменар иниз атанач. Имни герек 
авачир кар хьана. 

(КьатI ама)

ГЬАЖИ ДАВУД
«Зи халкьдикай ягьанатар ийизвайбурун

хура зун гапур хьана акIида!»

Гьажи ДАВУД

Д.ШЕРИФАЛИЕВ
М.НАРИМАНОВ

Халкьдин тереф хвейи Шарвили – им эпосдин игит я. Амма 
Гьажи Давуд хьтин тарихдин личность мад лезги чили, миллетди 
хганач. 18-асирдин сифте паюна РагъэкъечIдай патан Кавказдин 
халкьарин азадвилин женгинин кьиле акъвазай адалай вири 
лезгияр сад авуналди, къызылбашвияр кукIвариз ва Кавказдин 
Албания куьгьне сергьятра арадал хкиз алакьна. Хейлинбуру 
чпин чIал, культура рикIелай ракъурзавай, тарихдин дувулар 
квадарзавай алай девирда халкьдихъ тарихдин къанажагъ арадал 
хкунин игьтияж ава

Марина МУРСАЛОВА,
начальник отдела Кав-

казскаго  межрегионального 
Управления Россельхознадзора,

заслуженный работник 
сельского хозяйства

Кавказским межрегио-
нальным Управлением 
Россельхознадзора в 

октябре 2021 года проконтро-
лирован ввоз более 34442 тонн 
свежих овощей и фруктов. В зону 
ответственности управления по 
месту доставки на СВХ «Виадук» 
и железнодорожной станции Дер-
бент поступило из Азербайджана 
и Ирана более -  8923,7 т овощей 
(томаты, картофель, перец, чес-
нок, салат, зелень и т.д.) и 25519,2 
т фруктов ( хурма, яблоки, киви, 
апельсины, гранаты, виноград 
и т. д.). Так госинспекторами 
Кавказского межрегионального 
Управления Россельхознадзора не 
допущено к ввозу на территорию 
Российской Федерации 9 товар-
ных партий из Азербайджана и 
Ирана растениеводческой про-
дукции, зараженной карантинны-
ми вредными объектами.

В числе запретной продукции 
оказались одна партия с подка-
рантинной продукцией клубника 
свежая в количестве – 2,6 тонн, 4 
партии томатов свежих в количе-
стве – 68,8 тонн из Азербайджана, 
а также 1 партия перца свежего в 
количестве – 16,5 тонн, 1 партия 
капуста цветная  – 17,2 тонн, 1 
партия яблоки  - 20,0 тонн и 1 
партия томатов свежих – 20,2 
тонны  из Ирана. Общий объем 
продукции, не попавшей на рос-
сийский рынок, составил более 
145,3 тонн.

Зараженная растениеводче-
ская продукция была обнаружена 
на  складе временного хранения 
ЮТТ СВХ «ВИАДУК»». Про-
дукция следовала из Азербайд-
жанской Республики и Исламской 
Республики Иран в Российскую 
Федерацию. Основанием для 
задержания стало заключение 
Дагестанского филиала ФГБУ 
"ВНИИКР", которое подтверди-
ло факт выявления карантинных  
вредных объектов  - восточной 
плодожорки (Grapholitha molesta), 
западного (калифорнийского) 
цветочного трипа  (Frankliniella 
occidentalis Perg.) и южноаме-
риканской томатной моли (Tuta 
absoluta Povolny). 

За нарушение ФЗ №206 "О 
карантине растений" владельцы 
грузов привлечены к админи-
стративной ответственности по 
ст.  10.2 КоАП РФ «Нарушение 
правил ввоза и вывоза подкаран-
тинной продукции». В отноше-
нии растениеводческой продук-
ции принято решение о возврате 
грузов в страны экспортеры.

Администрация МР «Ах-
тынский район» согласно 
письму Минэкономраз-

вития РД № 03-03/02-10-6406/21 от 
29.10.2021 г уведомляет о прове-
дении общественного обсуждения 
проекта Стратегии социально-эко-
номического развития Республики 
Дагестан на период до 2030 года.

Проект Стратегии-2030 разме-
щен на сайте Минэкономразвития 
РД: http://www/minec-rd.ru/.

Срок проведения обществен-
ного обсуждения проекта: с 30 
октября 2021 года по 13 ноября 
2021 года.

Просим направить в указанные 
сроки замечания и предложения 
по проекту Стратегии-2030 на 
электронный адрес отдела эконо-
мики и земельно-имущественных 
отношений.

***
Государственная программа 

РД «Социально-экономическое 
развитие горных территорий Ре-
спублики Дагестан», утвержденная 
постановлением Правительства РД 
от 18 февраля 2020 года № 21, пред-
усматривает субсидирование затрат 
по 5-ти номинациям.

Госпрограмма предусматривает 
реализацию следующих меропри-
ятий:

- субсидирование до 50% затрат, 
но не более 3 млн. рублей, на стро-
ительство малогабаритных теплиц;

- субсидирование до 50% за-
трат, но не белее 3 млн. рублей, 
на приобретение оборудования по 
производству пищевой продукции 
и напитков в горных территориях 
Республики Дагестан;

- субсидирование до 50% за-
трат, но не более 3 млн. рублей, 
на строительство логистических 
(оптово-распределительных) цен-
тров хранения продукции в горных 
территориях РД

- субсидирование до 50% затрат, 
но не более 50 тыс. руб., на покупку 
гражданами, ведущими личные 
подсобные хозяйства в горных 
территориях РД, малогабаритной 

сельскохозяйственной техники;
- предоставление грантов в 

форме субсидий в размере 95% от 
затрат, но не более 400 тыс. руб., 
гражданам, ведущим личные под-
собные хозяйства на закладку садов 
интенсивного типа.

Требования к заявкам определе-
ны постановлением Правительства 
РД от 16 сентября 2021 года №235 
«Об утверждении порядков предо-
ставления субсидий для реализации 
мероприятий государственной про-
граммы РД «Социально-экономиче-
ское развитие горных территорий 
РД» и постановлением Прави-
тельства РД от 27 июля 2021 года 
№ 192 «Об утверждении Порядка 
предоставления грантов в форме 
субсидий гражданам, ведущим 
личные подсобные хозяйства, на 
закладку садов интенсивного типа».

Информация о порядке и ус-
ловиях получения мер поддержки 
размещена на официальном сайте 
Минэкономразвития РД (http://
rninec-rd.ru/razvitie - gornykh-terri-
toriy 2). 

В целях наиболее успешной 
реализации мероприятий можете 
обратиться в МР «Ахтынский рай-
он», отдел экономики.

По вопросам газификации и до-
газификации вы можете обратиться 
в Газпром газораспределение Даге-
стан, Мастерский участок Ахтын-
ского района, в администрацию 
сельского поселения. Нужно иметь 
при себе правоустанавливающие 
документы на земельный участок 
и домовладение (зеленки), ситуа-
ционный план (в газовой службе 
составляют), паспорт, СНИЛС и 
контактные данные. На сайтах или 
офисах газораспределительных 
организаций Вам будет доступна 
типовая форма заявки, с описью 
необходимых документов.

В случае если ваше домовладе-
ние зарегистрировано в установ-
ленном порядке, расположено в 
населенном пункте, который уже 
газифицирован, Вы попадете в 
программу ускоренной социальной 
газификации (догазификации).

ВНИМАНИЕ!
Г-О.РАМАЗАНОВ,
заместитель главы МР  «Ахтынский район»

Эльдар МАГОМЕДОВ, 
инспектор  МП МО МВД России «Ахтынский»
старший лейтенант полиции

В целях стабилизации миграционной 
ситуации, повышения эффективности 
борьбы, предупреждения, выявления и 
пресечения правонарушений и престу-
плений в сфере миграционного законода-
тельства в период с 10 по 19 ноября 2021 
года на территории Республики Дагестан 
проводится оперативно-профилактиче-
ское мероприятие «Нелегальный ми-
грант: 4 этап».

 Целью проведения данного меропри-
ятия является пресечение незаконного 
привлечения и использования иностран-
ных работников организациями (работодателями), перекрытие каналов 
незаконной миграции и торговли людьми, выявление незаконно пребы-
вающих иностранных граждан, обеспечение правопорядка и миграци-
онной стабильности.

Во избежание недопущения нарушения гражданами РФ, привле-
кающими к трудовой деятельности иностранных работников, а также 
иностранных граждан, проживающих на территории обслуживания с 
нарушением сроков пребывания и по недействительным документам, а 
также с неурегулированным правовым статусом, просим своевременно 
обратиться в миграционный пункт МО МВД России «Ахтынский» для 
обеспечения законного нахождения иностранных граждан на террито-
рии обслуживания и  осуществления иностранными гражданами закон-
ной трудовой деятельности. 

МО МВД России «Ахтынский» напоминает жителям, что, осущест-
вляя фиктивную регистрацию или постановку на учет иностранных 
граждан и лиц без гражданства, вы способствуете сокрытию соверше-
ния преступления. 

Уважаемые жители! Кто располагает какой-либо информацией о не-
законном проживании, пребывании или осуществлении трудовой дея-
тельности иностранных граждан или лиц без гражданства, просим Вас 
незамедлительно сообщить в дежурную часть отдела полиции по номе-
ру 89288024753 или в миграционный пункт по номеру 8(87263) 23 0 13.

ГКУ РД ЦЗН в МО «Ахтынский район» доводит до сведения 
безработных и незанятых граждан района, что в ООО «КВАДРАТ+» 
(Курская область)    требуются на работу   постоянные работники по 
строительным  профессиям (специальностям, должностям): электро-
сварщики ручной (дуговой) сварки, электромонтеры, плотники-бетон-
щики ,арматурщики, стропальщики, монтажник по монтажу стальных 
и железобетонных конструкций, машинисты экскаватора, водители 
разных категорий,  электрогазосварщики,  электрогазосварщик ручной 
сварки, слесарь по обработке металлоконструкций, штукатур, ведущий 
геодезист в РФ, ведущий геодезист в НРБ, геодезист в РФ,  геодезист 
в НРБ, кухонные работники,  уборщицы, обслуживающий персонал и 
т. д. Заработная плата от 60 000 до 90 000р. Ведущий геодезист в РФ, 
ведущий геодезист в НРБ,  геодезист в РФ,  геодезист в НРБ. Зарплата 
при 5-2 и 8 часах 55 000 р.,  при 6-1, и 11 часах - 90-95 000р. 

Условия работы:
Предприятие выплачивает «белую» заработную плату два раза в ме-

сяц (15 и 30 числа). Денежные средства перечисляются на банковскую 
карту работника без задержек. Компания гарантирует официальное 
трудоустройство в соответствии с ТК РФ с первого дня работы.

График:
Рабочий день 11 часов/6 дней; суммированный учет рабочего 

времени 1 год, оплата сверхурочных часов по итогам рабочего года; 
режим работы 60/30 в Курской области.

Проживание:
Иногородние работники размещаются в оборудованном общежитии 

за счет предприятия (размещение от 2-х человек в комнате, предо-
ставляется постельное белье со сменой 1 раз в неделю). Доставка до 
места работы от общежития и обратно осуществляется служебным 
транспортом.

Питание:
На территории общежития расположена столовая, в которой органи-

зовано трехразовое питание (питание осуществляется за счет надбавки 
за работу вне места основного проживания из расчета 500 рублей в 
сутки, выплачивается 15 числа каждого месяца в заработную плату для 
иногородних работников). Так же имеется возможность для самостоя-
тельного приготовления пищи: холодильники, электрические плиты.

Предприятием осуществляется компенсация проезда: автобус и 
плацкартный вагон от места проживания до места работы и обратно. 
Компенсация стоимости билетов производится в заработную плату 
(15 числа).

По всем возникающим и интересующим вопросам обращаться: 
в Министерство труда и социального развития Республики Даге-
стан, город Махачкала, ул. Абубакарова, 117, тел.: 8(8722) 64-15-05; 
а также в ГКУ  РД  Центр занятости населения в  МО «Ахтынский 
район», с. Ахты, ул. А.Байрамова 4., тел. 55-65-17. 

В соответствии с поручением Председателя Правительства Респу-
блики Дагестан А.Г. Амирханова информируем Вас, о положениях 
Постановления от 7 октября 2021 года № 1706 «Об установлении на 
2022 год допустимой доли иностранных работников, используемых 
хозяйствующими субъектами, осуществляющими на территории Рос-
сийской Федерации отдельные виды экономической деятельности», 
а также о возможности удовлетворения потребности в иностранных 
работниках за счет привлечения граждан Российской Федерации и 
государств – членов Евразийского экономического союза. Ссылки 
на Постановление Правительства РФ от 7 октября 2021 г. № 1706 и 
письмо Министерства труда и социальной защиты РФ от 19 октября 
2021 г. № 16-4/10/В-13774, которые приведены ниже.

Ссылка на постановление:  https:/ /disk.yandex.ru/i /
moTwMNOC9p1QaQ;

Ссылка на письмо:  https://disk.yandex.ru/i/UzUFV-bC2l05xg

ДГТУ-да «Цвазвай шейэрин 
технология ва дизайн» образова-
ние гудай Центр ачухзава. Адан 
асул мурад ашкъи авайбуруз 
махсус курсара дерзичивилин 
пешедай чирвилер гун ва кье-
зил промышленностдин хиле 
кIвалахзавай ксарин пешекар-
вилин дережа хкажун я. Обра-
зование гудай Центрда парталар 
хкIатIунай, цунай ва абурун ди-
зайндай чирвилер ва вердиш-
вилер гун патал вири шартIар 
яратмишнава. Ина материалринни 
техникадин хъсан базани ава. 
Центрда кIелзавайбуруз модели-

рованиедай, парчаяр хкягъунай, 
парталрин лекалаяр туькIуьрунай 
ва маса рекьерай чарасуз чирви-
лер гуда. 

Чирвилер гун тешкилунин 
рекьяй жавабдар кас «Цвазвай 
шейэрин технология ва дизайн» 
образование гудай Центрдин ди-
ректор Нургьамид Мегьамедович 
Заирханов я. Чи адрес: 367026, 
Махачкъала шегьер, Имам Ша-
милан тIварунихъ галай проспект, 
70, алай аямдин Информациядин 
технологийрин Центр. Телефон: 
8-928-551-12-00, электронный 
почта: nurgamid60@mail.ru      

ЗАПРЕЩЕН ВВОЗ НА 
ТЕРРИТОРИЮ 

СТРАНЫ БОЛЕЕ 
145 ТОНН 

РАСТЕНИЕВОДЧЕСКОЙ 
ПРОДУКЦИИ

ОБРАЗОВАНИЕ ГУДАЙ 
ЦЕНТР АЧУХЗАВА

РАБОТОДАТЕЛЯМ ХОЗЯЙСТВУЮЩИХ 
СУБЪЕКТОВ, ПРИВЛЕКАЮЩИХ 
ИНОСТРАННЫХ РАБОТНИКОВ!

РОВД СООБЩАЕТ

ЧИ ВАТАНЭГЬЛИЯР – ГЬАР САНА САГЪЛАМВАЛ ИСТИКАН НЕК
БАГЪРИ ЧИЛИН БАРКАВАНВАЛ ПАТАЛ

Ийизвай гьар са кардихъ, къачузвай гьар 
са камунихъ вичин себеб ава, адан метлебдин 
дериндиз килигна кIанда.

Якьуб  ЯРАЛИЕВ
 Гьикьван иер я чи заман:
Къуьрез нуькер хьанва аслан!

                                           Азиз  АЛЕМ

Инсандиз, жуваз фу гузвай пешедилай гъей-
ри, руьгьдин тIуьнни герек я.

Гьаким  КЪУРБАН
Вирт гудай чIижрехъни зегьерлу мизмиз ава.

Омар  ГЬУЬСЕЙНОВ
 Гуьгьуьл шадардай, руьгь хкаждай музы-

кади, дарманди хьиз, начагъ инсандиз сагъ жез 
куьмекзава.

Расим  ГЬАЖИ
 Кесибвилерикай виридакай анжах руьгьдин 

кесибвал айибвал я.
Майрудин  БАБАХАНОВ

Фу тIуьн патал дасмалчивал къилих туш.
Агъалар  ИСМАИЛОВ

 ЧIарарин рехивиляй камаллувилин дережа 
чириз хьанайтIа, вуч хъсан тир.

Мегьамед  ВЕДИХ

Хуьре чIехи хьана, кьисметди жуьреба-
жуьре шегьерриз акъуднавай, чпи багъри 
накьвадихъ ялзавай, ватандин мублагь-

виликайни абадвиликай фикирзавай ксарикай чав 
мукьвал-мукьвал хабарар агакьзава. 

И макъалада заз гьахьтинбурукай сад тир, Том-
скдин областдин Стрежевой шегьерда кардик квай 
“Стрежевское вышкомонтажное управление” эци-
гунрин ва промышленный тешкилатдин (ООО) ге-
неральный директор,меценат    Бейбулат   Айдуно-
вич  Алихановакай,  ада вичин хивез къачунвай мер-
гьяматлу кардикай  куьруь ихтилат ийиз  кIанзава. 

Ам 1975-йисан 9-майдиз Ахцегь райондин 
Цуругърин хуьре дидедиз хьана. Хайи хуьруьн 
мектебда 8-класс куьтягьайдалай кьулухъ Белиждин 
8-нумрадин СПТУ-да кIелна. Гуьгъуьнлай яракьлу 
къуватрин жергейра къуллугъ кьилиз акъудна, гьа са 

вахтунда Пермь шегьердин военный кьилин учили-
щедикни экечIна. Къуллугъ ва кIелунар акьалтIарай 
жегьил Дагъустандиз хтана, эвленмиш хьана. Дер-
бент шегьерда эцигунрин ва эцигунрин материалрин 
бизнесдал машгъул хьана. Кьисметди ам 1999-йисуз 
уьлкведин кефер патаз акъудна. Ина ватанэгьлиди 
эцигунрин “Центр” тешкилатда прорабвиле кIва
лахна. Алакьунар ва тежриба къалурай пешекардиз 
“СНПС” (Сибнефтепроводстрой) ООО-дин дирек-
тордин заместителвилин къуллугъ теклифна ва ина 
кIвалах давамарна.

2007-йисуз Б. Алиханова Томскдин областдин 
Стрежевой шегьерда “Стрежевское вышкомон-
тажное управление” эцигунрин ва промышленный 
тешкилат арадал гъана ва  а чIавалай инихъ нафтIа
дин турбайриз, буругъриз талукь эцигунрин хиле 
кIвалахзава. Адан карханада алай вахтунда уьлкве-
дин жуьреба-жуьре регионрай 120 далай виниз ксари 
кIвалахзава.  Компания эцигунра ишлемишзавай ме-
таллдин материалрин монтаждал, гьакIни Роснефть, 
Газпромнефть, Лукойл, БКЕ-Евразия тешкилатар 
патал буругърин материалар монтаж ва демонтаж 
авунал машгъул я.

Чаз малум хьайивал, Цуругърин хуьруьн мискIин 
цIийи хъувунин месэла Бейбулат Алиханова ви-
чин хивез къачунва. Алай вахтунда мискIиндин 
къав саки акьалтIарнава, къе-пака къенепатан 
кIвалахривни эгечIдайвал я. И кар тамамдиз кьилиз 
акъудун патал Бейбулата 3 миллион манатдив агакь-
на такьатар чара ийизва.

“Жуван ватан кIан хьун, дувулар рикIелай алуд 
тавун, Аллагьдихъ инанмиш хьун гьар са мусур-
мандин асул лишан я. Къени фикирралди гьар сада 
хийирлу кардик са “стIал” кьван вичин пай кутуртIа, 
нетижада “гьуьл” арадал къведа. Жуван халкьдиз 
бахтаварвал ва къулайвал хьун зи мурад я”, – лу-
гьузва ватанэгьлиди.

Б.Алиханован хизанда кьве велед чIехи хьанва: 
хци СМГУ-да кIелзава, руша – САМГТУ-да.

Халкь, Ватан патал баркаллу цуругъвидин фи-
кирдик мадни бязи крар ква. Къуй ватанэгьлидин 
къени мурадар, къастар вири кьилиз акъатрай!

Гьазурайди
Зайнаб ДАВУДОВА я

Фикир желбдай и кьиса 
Сирияда тIвар-ван авай 
духтур Закиран кьилел 

атай дуьшуьшдиз талукьди я. Юкь-
ван школа хъсан къиметралди 
куьтягьай Закир кIелиз къунши 
шегьердин медицинадин универ-
ситетдиз гьахьна. Адан дидени буба 
девлетлу ксар тушир. Гьавиляй ада 
вичи кIелзава лагьана абур кIеве 
гьат тавун патал ял ядай йикъара 
базарда куьлуь шейэр маса гуналди 
пул къазанмишзавай.

Гьяддин са юкъуз ам вичин 
шейэрни гваз базардиз фида. Югъ 
чIимелди ва гар квайди тирвили 
базарда инсанар лап тIимил авай. 
Лугьун лазим я хьи, яргъи юкъуз 
адавай са затIни маса гуз хьанач. 
Адаз гзаф гишин хьанвай, амма жи-
бинда кепекни пул авачир. Вич яша-
миш жезвай кIвалени фу авачирди 
чиз, ада йиф гишила акъуд тавунин 
дердинай, гьакI вичел алай каш 
алудун патал базардин къвалав гвай 
са кIвалин рак, са кап фу тIалабун 
мажбур яз, гатада. Рак гуьрчег, чина 
экв авай са дишегьлиди ачухна. А 
дишегьли акур ам са легьзеда мез 
кьуртI авунвайди хьиз фикирдик 
акатна. Ада а дишегьлиди вичикай 
«Килиг садра, жегьил ятIани, гила-
маз къекъверагвал ийизва» лагьай 
фикир тавун патал, икI лагьана:

– Заз яд кIан хьанва, за квевай са 
истикан яд гун тIалабзава.

И рикIиз чими дишегьлидиз 
аквадай гьалда адаз гишин тирди 
чир хьана, чинал хъвер алаз кIвализ 
хъфена ва са истикан некни гъвечIи 
лаваш гваз хтана. Ада гайи емдал 
тух хьайи Закира икI лагьана:

– Ихьтин регьимлу кардай за 
квев гьикI хъсанвал агакьар хъий-
ида? Эгер квехъ ийидай са кIвалах 
аватIа лагь кван, за ийида.

Амма ада Закиран гафариз ихь-
тин жаваб гана: 

– Ваъ, са затIни герек авач. Хуш-
бахт хьурай. Зи бадеди лагьанай: 
«Ийизвай хъсанвал хъсанвилин 
гьуьрметдай ая, ам куь патав гзаф 
сеферда артухни алаз элкъвена 
хкведа».

И регьимлу дишегьлидиз сагъ-
рай лагьана ам кIвализ хъфида. 
Амма ада лагьай гафари на лугьуди 
Закиран рикIин къене гелер тунва.

Университет хъсан къиметралди 
акьалтIарна диплом къахчурдалай 
кьулухъ ам вичин хайи хуьруьз 
хъфида ва ана больницада кьилин 
духтурвиле кIвалахал акъвазда. 
Операцийрин куьгьне къайдаяр 
кьиле тухун тамам хъсанарунин 
нетижада адан патав маса шегьер-
райни азарлуяр ракъуриз эгечIна.

Уьмуьр вичин къайдада аваз 
физвай: эвленмишни хьана, балаяр-
ни хьана. Са сеферда поликлиника-
диз, а духтурди кIел авур шегьердай 
са яшлу дишегьли гъана. Пациент-

кадин азардин тарих (история бо-
лезни) чирдайла, адан рикIел вичиз 
истикан нек гайи гуьзел дишегьли 
хтана. Ам и дишегьли авай пала-
тадиз фена. Адан къвалав ацукьна 
адавай азардикай хабар кьадалди, 
ам гъавурда акьуна хьи, им гьа 
регьимлу, вич истикан некIедалди 
къунагъламиш авур дишегьли тир-
ди. Амма ада вич вуж ятIа лагьанач 
ва вичиз авур хъсанвални рикIел 
хканач.

А дишегьли вич ахьтин гьалда 
авай хьи, гьатта адавай къекъвезни 
жезвачир. Закира анжах вичи ви-
чив фикирна: «Зун адавай кIвачел 
къахрагъ хьун патал вири къуватар 
эцигуниз мажбур я». Гьакъикъатда, 
операция хъсандиз кьиле фена. 
Сагъарунин курс алатайла, вацран 
къене яваш-яваш ам кIвачел ах-
кьалтна ва къекъвез башламишна. 
Гила сагъ хъхьана больницадай 
эхкъечIдай югъ атана. Лугьун лазим 
я хьи, и больницада инсанар пул-
дихъ сагъарзавай. Операциядихъни 
дарманрихъ гьардахъ вичин къимет 
авай. Вичиз авунвай медицинадин 
куьмекдай пул гун гьар са азарлудан 
буржи тир. И дишегьли больница-
дай ахкъудзавай юкъуз Закира чар 
къачуна ва анал адаз авур куьмек-
дин къимет кхьена. Бегьем адавай 
гуз тежер хьтин еке къимет акъатна. 
Чарчин эхирда ада еке гьарфарал-
ди са ихтилат кхьена ва вични а 
дишегьли рекье хтун патал къецел 
экъечIна. Къиметар алай чар адав 

вугудайла и дишегьлидин гъилерик 
зурзун акатна. Чар гъиле къачуна 
ам кIелиз эгечIна. Дугъриданни, 
къимет пара екеди тир. 

Чарчин кIане кхьенвай ихтилат 
кIел авурдалай кьулухъ, ам вилерал 
накъвар алаз Закиран гарданра гьат-
на. Кхьенвай гафар ихьтинбур тир: 
«Гуьзел, чина экв авай ханум, ви 
сагъарунин пул вуна гьеле фадлай 
истикан некIедалди ганвайди я».

Къейдин, Аллагь-Таалади ла-
гьанва: «Ни, лап куьлуь, зерредиз 
барабар кьван хъсанвал ва я гьакI 
писвал авуртIа, ам ахквада адаз» 
(«Тот, кто сделал добро весом в 
мельчайшую частицу, увидит его. И 
тот, кто сделал зло весом в мельчай-
шую частицу, увидит его»).

Чилер цавар халкьнавай Ха-
ликьди гьар са касдиз 3 твар (зерно) 
ганва. Сад – хъсан крарин твар, 
кьвед лагьайди – гунагь крарин, пуд 
лагьайдини – буш твар. Эгер куьне 
куьн хъсан крар ийиз, Аллагьдихъай 
кичIе яз ва муъминдаказ тухвайтIа, 
шадвилин нетижа къазанмишда. 
Эгер гунагь крар авуна рикI чир-
кин ниятралди ва амалралди ацIур 
авуртIа, куь гележегдани квез ак-
вадайбур хажалатарни азиятар я. 
Амма, эгер куьне квез Аллагь-Таа-
лади ганвай уьмур бушдаказ ва мен-
фятсуздаказ тухвайтIа, са тIимил 
вахтунилай пашманвилин нетижа 
акурла хажалат чIугваз эгечIда.

В.Г.АЛИЕВ,
врио начальника МО МВД России «Ахтынский»

Во исполнение требований письма МВД по РД 
№1/5100 от 02.11.2021 года с 1 по 19 ноября 2021 года 
на образовательной платформе «Учи.ру» для учащихся 
1-9 классов общеобразовательных организаций в рамках 
национального проекта «Безопасные, качественные до-
роги» проводится Всероссийская онлайн-олимпиада на 
знание основ безопасного поведения. 

***
Во исполнение требований пункта 3 плана меро-

приятий по правовой пропаганде сотрудников органов 
внутренних дел и правовом просвещении граждан на 
2017-2021 годы, утвержденного приказом МВД по 
Республике Дагестан от 29 сентября 2017 г. № 1441 «О 
правовой пропаганде сотрудников органов внутрен-
них дел и правовом просвещении граждан» сообщаем 
Вам, что 19 ноября 2021 года с 10 часов 00 минут до 17 
часов 00 минут в МО МВД России «Ахтынский» будет 
функционировать «горячая линия» в целях бесплатной 
правовой помощи сотрудникам и гражданам по следу-
ющим номерам: 98-49-10; 8-928-521-47-19.

КАМАЛЛУ ГАФАР


